Turun hazırlanması zamanı nəzərə alınan amillər.
Gələcəyi qabaqcadan görnəyə cəhd edilməsi və perspektiv inkişafın proqnozlaşdırılması həmişə cəmiyyəti düşündürmüşdür. Müasir şəraitdə cəmiyyətin mümkün inkişaf nəqsədlərinin müəyyən edilməsi, cari, qısa və uzunmüddətli planların ən mümkün və iqtisadi baxımdan səmərəli variantının aşkar edilməsi, sosial-iqtisadi siyasətin əsas istiqamətlərinin əsaslandırılması və s. üçün proqnozlaşdırma zəruridir. Ona görə də proqnozlaşdırma ictimai inkişafın taktika və strategiyasının formalaşdırılımasının həlledici elmi amillərindən biridir. Deməli, müasir təsərrüfatşılıq şəraiti “proqnozlaşdırma cəbhəsinin” maksimum genişləndirilməsini, proqnozların işlənib hazırlanması metodologiyasının təkmilləşdirilməsini tələb edir. İctimai inkişaf proseslərinin proqnozlaşdırma səviyyəsi nə qədər yüksək olarsa, cəmiyyətdə həmin proseslərin planlaşdırılması və idarəedilməsi bir o qədər səmərəli olar. Proqnozlaşdırma dedikdə gələcəkdə obyektib mümükün vəziyyəti, onun həyata keçirilməsinin alternativ yolları və müddəti haqqında elmi əsaslandırılmış fikir başa düşülür. Proqnozun işlənməsi prosesinə proqnozlaşdırma deyilir. Proqnozlaşdırma cəmiyyət həyatının bütün sahələrində nəzəriyyə və təcrübə arasında mühüm əlaqələndirici həlqədir. O iki müxtəlif kokretləşdirmə müstəvisinə malikdir: qabaqcadan xəbər vermə və qabaqcadan göstərmədir. Qabaqcadan xəbər vermə mümkün yaxud arzuolunan perspektivi, vəziyyəti, gələcək problemin həll edilməsini təsvirini nəzərdə tutur. Qabaqcadan göstərmə gələcək məqsədəmüvafiq fəaliyyət haqqında informasiyadan istifadə etməklə həmin problemin şəxsən həll edilməsidir. Deməli, proqnozlaşdırma problemində iki aspekt fərqləndirilir: Bunlardan biri nəzəridərketmə və digəri isə əldə edilən bilikləri əsasında idarəetmə qərarlarının qəbul edilməsi imkanları ilə əlaqədar idarəetmədir. Tədqiq edilən proseslərin gedişinə təsirin xarakterindən və konkretlilik dərəcəsindən asılı olaraq qabaqcadan görmənin üç forması fərqləndirilir: fərziyyə, proqnoz və plan. Fərziyyə ümumi nəzəriyyə səviyyəsində elmi qabaqcadangörməni xarakterizə edir. Bu o deməkdir ki, fərziyyənin qurulmasının ilkin bazasını nəzəriyyə 65 və onun əsasında tədqiq edilən obyektlərin aşkar edilən inkişaf qanunauyğunluqları və fəaliyyətinin səbəb-nəticə əlaqələri təşkil edir. Fərziyyə səviyyəsində onların davranışının ümumu qanunauyğunluğunu ifadə edən keyfiyyət xarakteristikası verilir. Fərziyyə ilə müqayisədə proqnozun daha yüksək müəyyənliyi vardır və ona görə ki, o yalnız keyfiyyət deyil, həm də kəmiyyət parametirlərinə əsaslanır, yəni obyektin gələcək vəziyyətini kəmiyyətcə xarakterizə etməyə imkan verir. Proqnoz konkret tətbiqi nəzəriyyə səviyyəsində qabaqcadangörməni ifadə edir. Deməli, proqnoz fərziyyədən az qeyri-müəyyənlik dərəcəsi və çox etibarlılığı ilə fərqlənir. Eyni zamanada proqnozun tədqiq edilən obyektlərlə əlaqəsi ciddi, birmənalı deyildir. Proqnoz ehtimallı xarakter daşıyır (11,15). Turizm müasir iqtisadiyyatın mühüm sferalarından biridir və onun digər sektorlarının, o çümlədən mehmanxana təsərrüfatı, tikinti, nəqliyyat və kommunikasiya, kənd təsərrüfatı, pərakəndə ticarət və s. əlverişli təsir göstəirir və onların inkişafının hərəkətverici qüvvəsidir. Beynəlxalq turistlərin sayı durmadan artır. Belə ki, 1950-ci ildə beynəlxalq turistlərin sayı 25 mln. nəfər idisə, 2013-cü ildə artıq 1087 mln. nəfərə yüksəlmişdir) Turizmin proqnozlaşdırılmasının turizm bazarının inkişafı və idarəedilməsində mühüm əhəmiyyəıti vardır. Proqnoz göstəricilərdən turizmin inkişafının dövlər proqramının işlənib hazırlanmasında və həyata keçirilməsində, bazarın gələcək tələblərinə müvafiq kadrların hazırlanmasının planlaşdırılmasında və s. geniş istifadə edilir. Turizmin inkişafının düzgün proqnozlaşdırılması təşkilatların işinin səmərəliliyinin artırılmasına imkan verir, iqtisadiyyatı gücləndiri və mənfəətin artımını təmin edir. Müasir dövrdə 150-dən çox proqnozlaşdırma metodunun olduğu iqtisadi ədəbiyyatda göstərilir. Lakin təcrübədə əsasən 15-20 metoddan istifadə edilir. Turizm sferasında proqnozlaşdırmanın metodikasına dair elmi yazılarda D.K.Frextlinqin (25), X.Sonqun və S.F.Uit (26) və K.F.Vonqun (27) işləri mühüm yer tutur. 66 Proqnozlaşdırmada dəyişənlərin seçilməsi konkret təhlilin məqsədlərindən asılı olaraq dəyişir. Dünya təcrübəsində turizm sferasının proqnozlaşdırılmasında ən çox istifadə edilən göstəricilərə aşağıdakılar aiddri: 1.Endogen (asılı) dəyişənlər. - gələnlərin ümumi sayı, -beynəlxal gəlmələrin sayı, -milli gələnlərin sayı, -turizmin ÜDM-da payı, - keçirilən gecələmələrin sayı, -həyata keçirilən ekskursiyaların sayı, - sərnişin axını, -yerləşdimə vasitələrinin yüklənməsi, -turist xərcləri. 2.Ekzogen -makroiqtisadi göstəricilər, -demoqrafik göstəricilər, -siyasi amillər, -vaxt, -iqlim, -qiymət, -turizim yığımları/ vergilər. Turizmdə proqnozlaşdırmanın müxtəlif yanaşmaları (riyazi hesablamalara əsaslanan kəmiyyət, müxtəlif növ ekspert qiymətləndirmələrinə əsaslanan keyfiyyət metodları) tətbiq edilir
